
«Татарстан Республикасында мәдәни мирас объектлары турында» 
Татарстан Республикасы Законына үзгәрешләр кертү хакында» 
Татарстан Республикасы законы проектына аңлатма


«Татарстан Республикасында мәдәни мирас объектлары турында «Татарстан Республикасы Законына үзгәрешләр кертү хакында» Татарстан Республикасы законы проекты (алга таба – закон проекты) ТР территориясендә урнашкан тарих һәм мәдәният ядкарьләренә карата 1972 елның 16 ноябрендәге Бөтендөнья мәдәни һәм табигый мирасны саклау турында конвенциягә бәйле халыкара йөкләмәләрне үтәү максатында эшләнде.
Татарстан Республикасы территориясендә хәзерге вакытта өч Бөтендөнья мирас объекты – Казан Кремле тарих-архитектура комплексы (2000 елда Бөтендөнья мирасы исемлегенә кертелгән) һәм Болгар тарих-археология комплексы, «Успенский собор һәм Зөя утрау-шәһәре монастыре (2017 елда Бөтендөнья мирасы исемлегенә кертелгән) урнашкан.
Закон проекты Бөтендөнья мәдәни һәм табигый мирасны саклау турында конвенция нигезләмәләрен  тарихи һәм мәдәни мирас һәйкәлләренә карата  бөтендөнья мәдәни мирас объектларының сакланышына, бөтенлегенә һәм чынлыгына өстәмә гарантияләр булдыру аша үтәүне күздә тота.
Закон проекты белән Татарстан Республикасы территориясендә урнашкан Бөтендөнья мирасы исемлегенә кертелгән мәдәни мирас объектлары белән идарә итү функцияләрен гамәлгә ашыра торган хуҗалык итү субъектларының бурычлары законнар белән ныгытыла.  Хәзерге вакытта  мондый йөкләмәләр ЮНЕСКО (ЮНЕСКО тарафыннан 1977 елның 30 июнендә  расланган 1972 елгы Бөтендөнья мәдәни һәм табигый мирасны саклау турындагы конвенцияне үтәү күрсәтмәсе) тарафыннан билгеләнә. Ил күләмендә мониторинг үткәрү тәртибе «Мәдәни мирас объектларының техник торышына мониторинг» Күчемсез һәйкәлләр. Гомуми таләпләр» Россия Федерациясе дәүләт стандарты ГОСТ Р 56198-2014  белән билгеләнә. Күрсәтелгән хуҗалык итү субъектларына бүген «Казан Кремле» ДБУ, «Болгар дәүләт тарих-археология музей-тыюлыгы» ДБУК, «Успенский собор һәм Зөя утрау-шәһәре монастыре керә,
Шулай итеп, әлеге закон проекты Бөтендөнья мәдәни һәм табигый мирасны саклау турында 1972 елның 16 ноябрендәге Конвенция нигезендә Татарстан Республикасы территориясендә урнашкан аеруча кыйммәтле тарих һәм мәдәният объектларына карата халыкара йөкләмәләрне үтәү буенча хокукый нигезләрне камилләштерүгә, Бөтендөнья мирасын Россия Федерациясе субъекты дәрәҗәсендә регламентлауга һәм мондый объектларның сакланышын тәэмин итүгә юнәлдерелгән.

